
Na osnovu člana 46, 63, 68, 73, 76, Zakona o građevinskom zemljištu («Sl. novine FBiH», br. 
67/05), te člana 24. Statuta općine Srebrenik («Sl. glasnik općine Srebrenik», br. 1/08), 
Općinsko vijeće općine Srebrenik na sjednici održanoj dana 16.12.2014. godine, d o n i j e l o  
je: 
 

O D L U K U 
o izmjenama i dopunama Odluke o građevinskom zemljištu 

 
                          

Član 1. 
 
 
U Odluci o građevinskom zemljištu («Sl. glasnik općine Srebrenik», br. 6/07 ) član 39. stav 2. 
se mijenja i glasi: 
Rješenje o određivanju naknade za korištenje gradskog građevinskog zemljišta donosi 
Općinska Služba nadležna za poslove urbanizma u prvom tromjesečju tekuće godine.  
 

Član 2. 
 
Član 40. mijenja se i glasi: 
Naknada za korištenje gradskog građevinskog zemljišta plaća se prema 1m2 izgrađene korisne 
površine stambenog, garažnog i sličnog prostora, proizvodnog i poslovnog prostora, za 
otvoreni prostor: skladišta, stovarišta, igrališta, tvorničke krugove i druge otvorene prostore,  
te nadzemne i podzemne instalacije i komunalne uređeje koji pripadaju određenom korisniku-
vlasniku.  
 

Član 3. 
 
Član 41. mijenja se i glasi: 
Naknada za korištenje gradskog građevinskog zemljišta obračunava se godišnje po zonama 
gradskog građevinskog zemljišta, a plaća se najkasnije do 31.12. tekuće godine. 
 

Član 4. 
 
Član 43. mijenja se i glasi: 
 
Visina naknade za korištenje izgrađenog gradskog građevinskog zemljišta po m2 korisne 
površine proizvodnog prostora za jedan mjesec izražen u KM po stambenim zonama iznosi: 
 
1. U I zoni ..................0,06, 
2. U II zoni..................0,05, 
3. U III zoni.................0,04, 
4. U IV zoni.................0,03, 
5. U V zoni...................0,02, 
6. U VI zoni.................0,01. 

Član 5. 
 
Član 44. mijenja se i glasi: 

Visina naknade za korištenje izgrađenog gradskog građevinskog zemljišta po m2 korisne 
površine poslovnog prostora za jedan mjesec izražen u KM po zonama iznosi: 
 
1. U I zoni.........................0,15, 
2. U II zoni........................0,14, 
3. U III zoni.......................0,13, 
4. U IV zoni.......................0,12, 
5. U V zoni.........................0,11, 
6. U VI zoni........................0,10. 
 
 

Član 6. 
 
 

Članu 45. mijenja se i glasi: 
 
Visina naknade za korištenje neizgrađenog gradskog građevinskog zemljišta koje se koristi u 
poslovne i proizvodne svrhe po m2 neizgrađenog zemljišta za jedan mjesec izražen u KM po 
zonama iznosi: 
 
1. U I zoni.......................0,020, 
2. U II zoni......................0,018, 
3. U III zoni.................... 0,015, 
4. U IV zoni.................... 0,013, 
5. U V i VI zoni.............. 0,010, 
 
 
 

Član 7. 
 
 
Član 46 mijenja se i glasi: 
 
Visina naknade za korištenje gradskog i ostalog građevinskog zemljišta u svim zonama iznosi 
0,12 KM/m2 zauzete površine izgrađenih podzemnih instalacija i 0,05 KM/m2 zauzeta 
površine izgrađenih nadzemnih instalacija. 
Površina korištenog građevinskog zemljišta za građenje podzemnih komunalnih objekata i 
instalacija izražena u m2 predstavlja površinu dobivenu množenjem minimalne širine 
potrebnog projektovanog rova za polaganje instalacija od 0,40 m i dužine polaganja, a 
površina korištenog građevinskog zemljišta za građenje nadzemnih instalacija izražena u m2 
predstavlja površinu dobivenu množenjem prosječne širine zaštitne zone nadzemnog voda od 
drugih nadzemnih vodova od 1,0m i dužine nadzemnog voda. 
 
 

Član 8. 
 
 
Član 53. mijenja se i glasi: 
 
Visina naknade za korištenje ostalog građevinskog zemljišta u prvoj zoni po m2 izgrađene 
korisne površine za jedan mjesec izražen u KM iznosi: 

- za poslovne prostore.....................0,05, 
- za proizvodne prostore.................0,03. 

 
 

Član 9. 
 
Iza člana 54 dodaje se novi član 55 koji glasi: 
Naknade za korištenje gradskog građevinskog zemljišta i ostalog građevinskog zemljišta za 
2014. godinu oslobođena su pravna i fizička lica  kojima su usljed  prirodne nesreće utvrđene 
štete na objektima i građevinskom zemljištu od strane nadležne općinske službe. 
 

Član 10. 
 
Iza člana 55. dodaje se novi član 56. koji glasi:  
Postupci koji su započeti do dana stupanja na snagu izmjena ove Odluke za koje nije 
doneseno pravosnažno rješenje ili je rješenje poništeno i predmet vraćen na ponovni postupak, 
rješavat će se po odredbama ove Odluke. 
 

Član 11. 
 
Član 55. dosadašnje Odluke postaje član 57, a član 56 postaje član 58. 
 

Član 12. 
 
 Ova Odluka stupa na snagu osmog dana od dana objavljivanja u Službenom glasniku općine 
Srebrenik. 
 
 
 
BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 
Broj: 01-759/2014. 
Srebrenik,16.12.2014.godine 

     Na osnovu člana 15. Zakona o javnom okupljanju („Sl. novine TK“, broj: 1/12) i člana 
24. Statuta Općine Srebrenik (''Službeni glasnik Općine Srebrenik'', broj: 1/08), Općinsko 
vijeće općine Srebrenik, na sjednici održanoj dana 16.12.2014. godine, d o n o s i: 
 
 

ODLUKU 
 

O ODREĐIVANJU PROSTORA ZA MIRNA OKUPLJANJA 
 

 

Član 1. 
 

Ovom Odlukom određuje se prostor za mirna okupljanja, bez prijave, prostor između 
JU Centar za kulturu i informisanje Srebrenik i Ulice Srebreni grad (natkriveni prostor ispred 
JU Centar za kulturu i informisanje Srebrenik orjentisan prema gradskoj fontani i prostor oko 
gradske fontane, izuzimajući zelenu površinu). 

 
                                                          Član 2. 
 

Mirna okupljanja građana su javna okupljanja i javni protesti, javne priredbe i drugi 
oblici okupljanja građana, koja se održavaju radi nenasilnog izražavanja političkih, socijalnih 
i drugih uvjerenja i interesa.  

Pod mirnim okupljanjem podrazumijeva se i svako neorganizovano, spontano 
okupljanje građana, koje se održava u posebnim, iznenadnim i po društvenu zajednicu 
relevantnim situacijama, a sve radi javnog izražavanja političkih, socijalnih i drugih uvjerenja 
i interesa, na prostoru propisanom i članu 1. ove Odluke. 

 
                                                          Član 3. 
 

Učesnicima mirnog okupljanja, kao i licima koja se kreću prema mjestu održavanja 
mirnog okupljanja, zabranjeno je nositi oružje ili predmete pogodne za nanošenje tjelesnih 
povreda, te alkoholnog pića.  

Učesnicima mirnog okupljanja zabranjeno je nošenje odjeće, oznaka ili drugih 
obilježja, kojima se poziva ili potiče na rat ili upotrebu nasilja, na nacionalnu, rasnu ili vjersku 
mržnju ili bilo koji oblik netrpeljivosti. 

                                                          Član 4. 
 

Obaveza organizatora mirnog okupljanja na prostoru iz člana 1. ove Odluke je da, sa 
organom ili licem koje upravlja predmetnom površinom, reguliše čišćenje iste nakon 
okupljanja, s tim da se čišćenje ima izvršiti u roku ne dužem od 24 sata nakon okupljanja.  

 
                                                          Član 4. 

 

Ova Odluka stupa na snagu danom objavljivanja u „Službenom glasniku općine 
Srebrenk“. 

 
 

BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 

Broj: 01-760/14 

Srebrenik, 16.12.2014.godine 
Na osnovu člana 13. Zakona o principina lokalne samouprave („Sl. novine FBiH“, br. 49/06) i 
člana 24. Statuta općine Srebrenik („Sl. glasnik općine Srebrenik“, br. 1/08), a u vezi sa 
Zakonom finansiranja pomoći za otklanjanja posledica prirodne nesreće i obnovu područja 
zahvaćenih prirodnom nesrećom („Sl. novine FBiH“, br. 59/14), Općinsko vijeće Srebrenik na 
sjednici održanoj dana 16.12.2014.godine donosi: 
 
 
 

PROGRAM  
SANACIJE VODOTOKA  I ŠTETA OD POPLAVA 

NA PODRUČJU OPĆINE SREBRENIK 
 
I  STANJE PRIJE POPLAVA 
 
Rijeka Tinja  se smatra najbučnijim vodotokom na području BiH. Kroz općinu Srebrenik 
dužina korita rijeke Tinje je 35 km. Najznačajnije pritoke rijeke Tinje na području općine 
Srebrenik su: rijeka Bistrica (dužine cca 10 km), Jasenička (10 km), Lisovićka (6,3 km), 
Kugićka (5,7 km), Bijela (3,5 km), Čaška (5,5 km), Džombićka (4,5 km), Ćojlučka (2,5 km), 
Morašnica (5,9 km), Slanjska (10,3 km), Špionjačka (4,5 km), Moštanica (6 km), Rašljanska 
(2,7 km), Maočka (5,37 km), Brekinja (1,53 km) i Seonjačka rijeka, potoci: Faćkin potok, 
Lušnički, Hrgovski, Mulaahmetovića potok, Moranjački, Sofića potok, Rijeka, Kovačevac, 
Buljubašića potok, Markuša, Uroža potok, Ingram (podaci uzeti iz LEAP-a).  
 
U periodu do 2011. godine izvršeni  su radovi na regulaciji korita rijeke Tinje u gradu 
Srebreniku u dužini od 3 km. Na ostalim dijelovima korita rijeke Tinje su vršeni sanacioni 
radovi sa ugradnjom obaloutvrda sa kamenim nabačajem u ukupnoj dužini oko 5 km.   
Navedeni radovi su vršeni u skladu sa pribavljenom  slijedećom  projektnom  
dokumentacijom: 

- „Idejno  rješenje regulacije korita rijeke Tinje za svih 35 km“ (2000.g.) 

- „Glavni projekat regulacije rijeke Tinje od stac. km 0+000.00-km 0+454,66 i rijeke 

Sladne od  stac. km 0+000.00-km 0+263,90“ (2005.g.) 

- „Glavni projekat  regulacije rijeke Tinje na području Sportsko-rekreativnog centra  u 

Srebreniku“ (1992.g.) 

- „Izmjene i dopune glavnog projekta regulacije rijeke Tinje u Srebreniku od  km 

0+000.00 do km  0+456,87 na dionici Sportsko-rekreativnog centra do ušća 

Slanjanke“ (2006.g.) 

- Glavni projekat regulacije rijeke „Tinje“ i „Sladne“ u Srebreniku – Općina Srebrenik, 

dionica rijeke  Tinje uzvodno od praga na ušću Slanjanske rijeke  od  St.0+454,66 do 

cestovnog mosta u kamenolomu „Ingram“  St. 2+690,80, i dionica regulacije 

Slanjanske rijeke  od ušća u rijeku Tinju uzvodno od ušća od St. 0+370,00 (2006.g.) 

- Utvrđene su granice plavljenja rijeke Tinje pri pojavi velikih voda.  

Sve aktivnosti  na pribavljanju projektne dokumentacije, ugovaranju, finansiranju izvođenja 
radova i supervizije nad istim,  su realizovane u organizaciji Agencije za vodno područje 
rijeke Save, koja je jedina i nadležna za uređenje korita rijeke Tinje, kao vodotoka I 
kategorije. 

Na pritokama rijeke Tinje se izvode i radovi zaštite u manjem obimu. Tako su npr. izvođeni 
radovi zaštite na Jaseničkoj rijeci, uglavnom na lokalitetu novoizgrađenih stambenih objekata-
ekonomija; urađeno je ušće Slanjanske rijeke tj. urađena je regulacija ovog korita; na 
dijelovima Bistričke rijeke uzvodno i nizvodno od  mosta preko magistralnog  puta rađena je 
zaštita obaloutvrde. 
Značajan dio radova na pritokama i potocima su izvodili pojedini zainetersovani subjekti 
(pravna i fizička lica) bez posebne uloge i nadzora općine Srebrenik. 
Za pritoke, odnosno vodotoke II kategorije,  je nadležna Vlada TK i Općina Srebrenik. 
 
II  STANJE  NAKON POPLAVA 
 
Posljedice poplava  u periodu od 14.05. - 04.08.2014. godine su: 
- poplavljeno je oko 309 stambenih objekata,  
- privremeno je izmješteno i smješteno kod komšija, prijatelja ili rodbine oko 150  porodica, 
- poplavljeno je oko 300 ha obradivog poljoprivrednog zemljišta, 
- potpuno ili djelimično uništeni svi poljoprivredni usjevi u zoni plavljenja koji su u  
  vlasništvu 259 građana općine Srebrenik, gdje je dominantno zasijan kukuruz, pšenica i  
  djetelina, 
- stradali su uređeni odbrambeni nasipi u dužini od oko 2.000 m, na različitim dionicama uz    
  vodotoke I i II   kategorije, 
- znatno oštećene i uništene obale rijeke Tinje od Podrašja do Ormanice, 
- velike zamuljenosti u svim naseljima duž poplavljenih područja, 
- prekid u vodosnabdijevanju u naseljima (Babunovići, Brda, Bare, Potpeć, Hodžići, Vikali,    
  Bjelave, Duboki Potok), 
- 3 betonska mosta uništena, 
- 7 pješačkih mostova uništeno, 
- 17 kolskih mostova uništeno, 
- 3 oštećena mosta na magistralnom puti M-18, 
- oštećeno 55 lokalnih puteva od klizišta i djelimično od poplave, 
- oštećeni vjerski i sakralni objekti: Džamija Bjelave i Potpeć, groblje u Straži i Tinji, 
- zaplavljeni sportski tereni u Tinji i Bjelavama, 
- zaplavljeno 22 privredna  objekta na potezu Previle-Ormanica. 
Zbog djelovanja  poplave je evakuisano je 38 porodica, 136 osoba. 
 
Aktivnosti provedene na sanaciji šteta od poplava u periodu od 15.05 do 04.08. se mogu 
grupisati u sljedeće:  
1) mjere spašavanja ljudi i materijalnih dobara i interventne mjere zaštite u periodu nastanka 
    bujice i podizanja vodostaja (rad mašina, izgradnja zečijih nasipa od pijeska,  i drugo), 
2) nakon smirivanja bujice i spuštanja vodostaja izvršena je sanacija oštećenih mostova i   
    propusta na pritokama rijeke Tinje, 
3) izvršeni su radovi uklanjanja nanosa drveća i naplavina na području Podorašja, Tinje,   
    Dubokog potoka, Špionice i Ormanice,  
4) izvršena je sanacija pristupnih puteva na navedenim područjima,      
5) na Slanjanskoj rijeci urađena je regulacija korita od mosta Pijeskova merajka uzvodno do     
    mosta kod Musića, 
6) izvršeni su radovi na izradi novog korita uzvodno od ušća Bistričke rijeke u Tinju, 
7) od pritoka izvedeni su radovi na Jaseničkoj rijeci i na potoku Moštanica u S. Špionici 
8) izvršena je mjera čišćenja i odvoza naplavina u stambenim i privrednim objektima, nakon  
    čega je izvršeno ispumpavanje vode, sušenje prostorija te dezinsekcija, dezinfekcija i  
    deratizacija poplavljenih objekata. 

Efekti izvršenih radova u navedenom  periodu u pojedinim slučajevima su dali rezultate koji 
su u periodu poplava od 04.08. u značajnoj mjeri neutralisani.  
Stanje nakon poplava u periodu od 04.08.2014. godine: 
- poplavljeno je oko 600 domaćinstava,  
- privremeno je evakuirano  i smješteno kod komšija, prijatelja ili rodbine oko 150  osoba  
- poplavljeno je oko 400 ha poljoprivredne površine, 
- stradali su uređeni odbrambeni nasipi u dužini od oko 2.000 m, na različitim dionicama uz 
  vodotoke I i II   kategorije, 
- u značajnoj mjeri, stradalo je uređeno korito rijeke Tinje na potezu Kiseljak – ušće  
  Slanjanke, 
- znatno oštećene i uništene obale rijeke Tinje od Podrašja do Ormanice, 
- velike zamuljenosti u svim naseljima duž poplavljenih područja, 
- oštećeno je 26 mostova, 
- oštećeno i uništeno skoro svi  lokalni makadamski  i dio asfaltnih puteva od oborinskih   
  voda / vododerine /, 
- oštećeni vjerski i sakralni objekti: Džamija Bare, Bjelave i Potpeć, groblje u Ćojluku, 
- zaplavljeni sportski tereni u svim naseljima koja se nalaze uz rijeku Tinju i njene pritoke, 
- zaplavljen veliki broj privrednih objekata. 
 
Uzroci nastanka poplava: 

- dugotrajni izuzetno nepovoljni hidro-meterološki uvjeti, 

- nepostojanje sistema za monitoring brzine, nivoa i protoka vode u koritu rijeke Tinje 

- oštećenja nasipa uzrokovanih erozijom i slično zbog dugogodišnjeg neodržavanja, 

- neredovno održavanje uređenih dionica korita, 

- planovi operativnih mjera za odbranu od poplava u vanrednim situacijama, što je u 

nadležnosti Agencije za vodno područje rijeke Save i Kantonalnog ministarstavo za 

poljoprivredu, vodoprivredu i šumarstvo  nisu u dovoljnoj mjeri provođeni na nivou 

općine Srebrenik, 

- degradacija šumskih površina, 

- uzurpacija i degradacija korita rijeke Tinje i pritoka i zemljišta koje pripada javnom 

vodnom dobru, 

- bespravna gradnja stambenih, privrednih i pomoćnih objekata u plavnom pojasu rijeke 

i potoka, 

- nestručna izgradnja privatnih mostova, 

- nestručna izgradnja oborinskih i otpadnih voda te zatrpavanje postojećih kanala za 

odvodnju oborinskih voda, 

- bacanje raznog neorganskog otpada u vodotoke, 

- suženost korita rijeke Tinje i pritoka naplavinama šljunkovitog i krutog materijala kao 

i zakrčenost navedenih korita (drveće, sitno rastinje i slično). 

 
III   PRIJEDLOG MJERA NA SANACIJI VODOTOKA  I ŠTETA OD POPLAVA 
 
III 1   Pomoć u sanaciji šteta od poplava 
Način pružanja pomoći za obnovu   i sanaciju stambenih objekata oštećenih usljed poplava 
vršiti će se u skladu sa Programom zbrinjavanja i pomoći u obnovi i izgradnji stambenih 
objekata stradalih od  prirodne  nepogode  na području  općine Srebrenik.  

III 2   Prijedlog općih mjera na sanaciji vodotoka: 

a) vršiti kontinuiran pritisak na Agenciju za vodno područje rijeke Save, kao odgovornog 

subjekta za ove radove,  za pokretanje aktivnosti pribavljanju projektne dokumentacije 

i  izvođenja radova na uređenju korita rijeke Tinje, 

b) izmjena i dopuna općinske  Odluke o vodoprivrednim objektima za zaštitu voda na 

području općine Srebrenik (prioritetno razdvajanje kišne od fekalne kanalizacije), 

c) donošenje Općinskih propisa o održavanju uređenih korita, izgrađenih nasipa i kanala 

za odvodnju oborinskih i otpadnih voda, u kojima će se  naprijed navedeni uzroci 

nastanka poplava uzeti u obzir radi smanjenja njihovog uticaja, 

d) određivanje područja –površina na kojima će se primjenjivati propisane preventivne i 

druge tehničke mjere i institucionalne mjere u okviru primjene strategije pripreme 

područja za podnošenje poplava, 

e) obnovu i dovođenje u punu funkcionalnost objekata za zaštitu od poplava, te izgradnju 

novih objekata za zaštitu plavljenja 

f) puna koordinacija i usaglašenost projekata zaštite od poplava na nivou općine i 

kantona, kojima se treba osigurati jedinstveno uređenje vodotoka i pritoka i 

jedinstevno provođenje mjera prema zaključcima procjene ugroženosti općine 

Srebrenik. 

III 3   Prijedlog interventnih  mjera na sanaciji vodotoka: 
a) nastaviti aktivnosti na čišćenje korita r. Tinje  i pritoka, u saradnji sa Agencijom za 

vodno  područje rijeke Save, radi otvaranja proticajnog profila i djelimične sanacije 

pojedinih dijelova obala, prioritetno u naseljenim mjestima, kao i u cilju zaštite 

poljoprivrednog zemljišta, 

b) do kraja građevinske sezone izvršiti radove na sanaciji uništenih i oštećenih dijelova 

regulisanog korita rijeke Tinje, što je obaveza Agencije za vodno  područje rijeke Save 

c) do kraja građevinske sezone izvesti zaštitni armirano-betonski zid na lijevoj obali 

korita rijeke  Tinje, nizvodno od Koprića mosta,  što je obaveza Agencije za vodno  

područje rijeke Save 

d) odmah započeti aktivnosti oko izrade nedostajućeg dijela projektno-tehničke 

dokumentacije za sve kritične vodotoke na području općine Srebrenik, shodno 

Zaključku Vlade FBiH,  što je obaveza Agencije za vodno  područje rijeke Save. 

Ovaj Program sačinila je Komisija formirana rješenjem Općinskog načelnika, broj.07-
1163/14 od 21.08.2014. godine, na osnovu podataka dobivenih od Štaba CZ i podataka 
kojima su raspolagale nadležne Službe općine Srebrenik. 

Napominjemo da se radi o preliminarnim podacima obzirom da se usled čestih 
padavina mijenja situacija oko stanja vodotoka i poduzetih mjera zaštite. 
 

BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 

Broj: 01-758/14 
Srebrenik, 16.12.2014.godine 

Na osnovu člana 13. Zakona o principima lokalne samouprave („Službene novine F 

BiH“, broj: 49/06) i člana 24. Statuta općine Srebrenik “Službeni glasnik općine Srebrenik“, 
broj: 1/08), a u vezi sa Zakonom o finansiranju pomoći za otklanjanje posljedica od prirodne 
nesreće i obnovu područja zahvaćenih prirodnom nesrećom („Službene novine F BiH“, broj: 
59/14), Općinsko vijeće općine Srebrenik na sjednici održanoj dana 16.12.2014. godine,  d o n 
o s i :  

P R O G R A M 
 SANACIJE OŠTEĆENJA CESTOVNE INFRASTRUKTURE NA PODRUČJU 

OPĆINE SREBRENIK NASTALIH USLJED PRIRODNIH NEPOGODA 
 

I  OPĆI PODACI O OPĆINI SREBRENIK 
Općina Srebrenik se nalazi u sjeveroistočnom dijelu Bosne i Hercegovine, a prostire se 

na površini od 247,92 km2.  
Po administrativnom uređenju pripada Tuzlanskom kantonu, a ekonomski regiji 

sjeveroistočne Bosne i Hercegovine. Geoprometni položaj Općine Srebrenik je povoljan, 
obzirom da kroz ovo područje prolazi magistralni put Sarajevo – Tuzla – Županja, te 
željeznička pruga normalnog kolosjeka Brčko – Banovići. Putem regionalnih saobraćajnica, 
ova općina je dobro povezana sa susjednim područjima Tuzle, Lukavca, Gračanice, Distrikta 
Brčko, Čelića i Lopara.  

Područje Općina Srebrenik se nalazi na prelazu između dva velika geotektonska 
sklopa         tj., Dinarida i panonske nizije. Hipsometrijski posmatrano, područje je relativno 
nisko, sa prosječnom nadmorskom visinom od oko 450 m.n.v.  

Centralnim dijelom područja teče rijeka Tinja, koja ujedno predstavlja najznačajniji 
vodotok na ovom prostoru, sa većim brojem pritoka (rječice i potoci), izrazito bujičnog 
karaktera.  

 
II  INFRASTRUKTURA (CESTE)  

Zahvaljujući svom geoprometnom položaju ima značajnu ulogu u transportnom sistemu Bosne 
i Hercegovine, ali i u široj međudržavnoj regiji. Područjem Općine Srebrenik prolazi značajan 
magistralni pravac Orašje (rijeka Sava) – Tuzla – Sarajevo – Ploče, koji omogućava vezu Bosne i 
Hercegovine sa sjeverom i izlaz u Evropu (Hrvatska, Mađarska, i druge zemlje).  

Željezničkom prugom normalnog kolosjeka Tuzla – Brčko, Srebrenik je povezan sa 
željezničkom mrežom u zemlji i šire.  

Putnu mrežu Općine Srebrenik čine magistralni, regionalni i lokalni putevi, kao i ulice u 
naseljima i nekategorisani putevi. Na teritoriji Općine Srebrenik se nalazi 25,21 km magistralnog puta 
M-1.8, 30,37 km regionalnih puteva i 356,71 km lokalnih puteva. 

Modernizovanost putne mreže u Općini Srebrenik prije elementarne nepogode je bila 
zadovoljavajuća.  

Prema podacima kojim raspolažemo, saobraćajna mreža lokalnih puteva u Općini Srebrenik je 
gusto razvijena. Ukupna dužina lokalnih saobraćajnica iznosi 356,71 km, sa profilom saobraćajnice 
širine do 5,0 m' i većim dijelom asfaltiranih. Mreža nekategorisanih puteva je ukupne dužine              
cca 469 km. Nekategorisani putevi su putevi koji omogućavaju pristup zaseocima ili pojedinim 
objektima, šumski putevi i sl., a po svom značaju mogu biti svrstani u lokalne ceste ili javne ceste. 
Prosječna širina ovih puteva je 4,5 m, a po vrsti kolovoza isti su makadamski i asfaltirani.  

 
 
III  STANJE ELEMENTARNE NEPOPGODE 

U periodu od 14.05.2014. godine, usljed veoma nepovoljnih hidro-meteoroloških uvjeta, 
višednevnih obilnih padavina, došlo je do izlivanja većine vodotoka na području općine Srebrenik, te 

pojave velikog broja klizišta. Ovakva situacija, kada je ponovo došlo do velikih poplava i pojave 
novih klizišta ponovila se 05/06.08.2014. godine.   

U noći 05/06.08. rijeka Tinja je narasla na do sada ne zabilježen nivo, prelila nasip na 
dva mjesta i poplavila jedno od najvećih gradskih naselja „Bare“. Također, sva naselja koja su 
pretpila štete od posljednjih poplava ponovo su bila zaplavljena. 
 

- poplavljeno je oko 600 domaćinstava,  
- privremeno je evakuirano  i smješteno kod komšija, prijatelja ili rodbine oko 150 osoba  
- poplavljeno je oko 400 ha poljoprivrednih površina, 
- stradali su uređeni odbrambeni nasipi u dužini od oko 2.000 m, na različitim dionicama uz        
  vodotoke I i II   kategorije, 
- u značajnoj mjeri, stradalo je uređeno korito rijeke Tinje na potezu Kiseljak – ušće 
Slanjanke, 
- oštećena je i većim dijelom uništena kompletna obala rijeke Tinje od Podorašja do 
Ormanice, 
- velike zamuljenosti u svim naseljima duž poplavljenih područja, 
- došlo do prekida u vodosnabdijevanju u naseljima (Babunovići, Brda, Bare, Potpeć, Hodžići, 
Vikali,  
  Bjelave, Duboki Potok, Huremi), 
- oštećeno ili uništeno 26 mostova (uništeno 7 kolskih mostova, oštećeno 11 kolskih mostova, 
uništeno  
  6 pješačkih i oštećen 1 pješački most) 
- također oštećena su 3 mosta na magistralnom putu M 1.8. koja nisu navedena u ovom 
Programu  
  obzirom da su isti u nadležnosti Direkcije cesta F BiH.  
- značajno je oštećen, te dijelom i uništen velik broj lokalnih makadamskih i dio asfaltnih 
puteva od  
  oborinskih voda / vododerine /, 
- oštećeni su vjerski i sakralni objekti: džamije u naseljima Bare, Bjelave i Potpeć, groblje u 
Ćojluku, 
- zaplavljeni su sportski tereni u svim naseljima koja se nalaze uz rijeku Tinju i njene pritoke, 
- zaplavljen je veći privrednih objekata. 

 
IV   PREGLED OŠTEĆENIH ILI UNIŠTENIH INFRASTRUKTURNIH OBJEKATA SA  
       FINANSIJSKOM PROCJENOM SANACIJE 
 

U ovom dijelu Programa daje se zbirni pregled šteta na infrastukturi općine Srebrenik i to za 
lokalne ceste, nekategorisane ceste i mostove, sa procijenjenim radovima sanacije.  

 
1. Sanacija javnih cesta na području općine Srebrenik  

                     (lokalne i nekategorisane)   ...................................................................   
1.927.300,00 KM 

2. Sanacija uništenih i oštećenih mostova  .............................................      555.000,00 KM 

                                                                                                        U K U P N O    2.482.300,00 KM 
 

Detaljan pregled svih javnih cesta (lokalnih i nekategorisanih) i mostova  koji su obuhvaćeni 
ovim Programom, dat je u tabelama (Tabela 1. i Tabela 2.) koje se nalaze u prilogu i čine sastavni dio 
Programa. 

Kada su u pitanju javne ceste ovim Programom je obuhvaćena sanacija 71 putnog pravca,        
s tim da se u pojedinim slučajevima pod jednom tačkom podrazumijeva više manjih putnih pravaca 
(pristupni putevi, sokaci i sl.) u jednom ili dijelu naseljenog mjesta. 

Stepen oštećenja kao i predviđene mjere sanacije na svim javnim putevima su ovdje kratko 
opisane. Ukoliko bude potrebe za širim obrazloženjima sa više podataka, detaljnim prijedlogom mjera 
sanacije, sa potrebnim predmjerom i predračunom radova posebno za svaku cestu, isto će po potrebi 
nadležnim institucijama biti dostavljeno naknadno.  

 
V    PRIJEDLOG MJERA 
 
Od samog početka elementarnih nepogoda na području općine Srebrenik, putem štaba CZ i 

nadležnih službi svakodnevno su provođenje interventne mjere sanacije na putevima, propustima, 
mostovima i sl. u cilju omugućavanja saobraćaja na istim, a što je detaljno obrađeno u Informacijama i 
Izvještajima Službe civilne zaštite. 
 

Realizacije ovog Programa predviđena je kroz provođenje niza interventnih, općih i 
dugoročnih mjera.  

 
Interventne mjere: 

- Nastavljanje aktivnosti na sanaciji puteva i mostova na kritičnim dionicama kako bi se 
obezbijedilo kontinuirano i nesmetano odvijanje saobraćaja do svih naseljenih mjesta. 

 
Opće i dugoročne mjere:  

- Pribavljanje projektno tehničke dokumentacije za objekte sa većim ili potpunim 
oštećenjima (mostove i puteve); 

- Izrada predmjere i predračune za svaku tačku Programa, na osnovu kojih će se pristupiti 
nabavci i realizaciji radova sanacije. 

 
Finansiranje radova po ovom Programu vršit će se sredstvima obezbijeđenim od viših nivoa 

vlasti (Kanton, Federacija, Fondovi i sl.), zatim kadnidovanjem projekata kod međunarodnih i drugih 
donatora, te kroz Program izgradnje infrastrukture na području općine Srebrenik, odnosno iz budžeta 
Općine. 

    
Ovaj Program sačinila je Komisija formirana rješenjem Općinskog načelnika, broj: 07-

1164/14 od 21.08.2014. godine, na osnovu podataka dobivenih od Štaba CZ i podataka kojima su 
raspolagale nadležne Službe općine Srebrenik. 
 
 
U PRILOGU: 

 
1. Tabela 1. Oštećenja/štete na javnim putevima općine Srebrenik; 
2. Tabela 2. Oštećenja/štete na mostovima na području općine Srebrenik 
 
 
 
 

BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 

Broj: 01-757/14 
Srebrenik,  16.12.2014. godine 

Na osnovu člana 61. stav 2.  Zakona o građevinskom zemljištu („Sl. novine FBiH“, br. 67/05),  
i člana 24 Statuta općine Srebrenik („Sl.glasnik općine Srebrenik“,br,1/08) Općinsko vijeće 
Srebrenik na sjednici održanoj dana  16.12.2014. godine donosi: 
 
 
                                                    R J E Š E NJ E 
 
 
1.Na građevinskom zemljištu k.č. br. 540/33 upisana u  k.o. Tinja po starom premjeru, a kojoj 
po novom premjeru odgovara k.p. br. 220/22 Luke neplodno u površini od 20 m2 upisana u 
pl. br. 1724 k.o. Tinja kao dr. sv. Mjesna zajednica Tinja, utvrđuje se pravo vlasništva u korist 
Cvijanović Dragomira sin Jove iz Bijeljine ul. Kralja Dragutina br. 152 jmb: 3003954183300 
kao graditelju zgrade  na tom zemljištu. 
2. Cvijanović Dragomir sin Jove iz Bijeljine ul. Kralja Dragutina br. 152  se obavezuje da u 
roku od 30 dana od dana prijema rješenja u računovodstvu općine ili na blagajni općine 
Srebrenik uplati 660,00 KM na ime naknade za dodijeljeno zemljište, dok će naknadu na ime 
rente i uređenja izmiriti pri izdavanju naknadnog odobrenja za građenje. 
3.Nakon pravosnažnosti ovog rješenja, a uz priložen dokaz o izmirenim obavezama Općinski 
sud Gradačac-ured za vođenje zemljišnih knjiga i Općinska služba za geodetske i imovinsko-
pravne poslove Srebrenik izvršit će uknjižbu prava korištenja – vlasništva na nekretninama iz 
tačke 1. dispozitiva rješenja u korist Cvijanović Dragomira sin Jove iz Bijeljine ul. Kralja 
Dragutina br. 152 jmb: 3003954183300. 
4.Trošove postupka u iznosu od 300,00 KM  Cvijanović Dragomir iz Bijeljine  će uplatiti na 
blagajni općine Srebrenik u roku od 8 dana od dana prijema rješenja. 
 
  
                                                      O b r a z l o ž e nj e 
 

 
Cvijanović Dragomir sin Jove iz Bijeljine ul. Kralja Dragutina br. 152 jmb: 3003954183300 
svojim zahtjevom br: 03/7-31-3014/14 od 28.08.2014. godine obratio se putem Službe za 
geodetske i imovinsko-pravne poslove , Općinskom vijeću Srebrenik za utvrđivanja vlasništva 
na zemljištu na kojem je izgrađen poslovni objekat, a koje je označeno kao k.č. br. 540/33  
k.o. Tinja po starom premjeru, a kojoj po novom premjeru odgovara k.p. br. 220/22 Luke 
neplodno u površini od 20 m2. 
 
Uz zahtjev stranka je podnijela naknadnu urbanističu saglasnost za postojeći poslovni objekat 
sa rekonstrukcijom, dogradnjom i nadziđivanjem u Tinji na zemljištu označenom kao k.p. br. 
220/16 njegovo vlasništvo i k.p. br. 220/1 vlasništvo MZ-a Tinja, podatke o zemljištu, te 
izvod iz Regulacionog plana «Centar» MZ-a Tinja izdato od Službe za prostorno uređenje, 
stambeno-komunalne poslove i obnovu.  
 
Postupajući po zahtjevu stranke utvrđeno je da je Općinska služba za prostorno uređenje, 
stambeno komunalne poslove i obnovu svojim rješenjem br: 08-23-1-6943/11 od 26.11.2013. 
godine izdala naknadnu urbanističku saglasnost investitoru Cvijanović Dragomiru sin Jove iz 
Bijeljine ul. Kralja Dragutina br. 152  za postojeći objekat sa rekonstrukcijom, dogradnjom i 
nadziđivanjem u Tinji  na zemljištu označenom kao k.p. br. 220/22 upisane u k.o. Tinja, zatim 
podatke o zemljištu, te  izvod iz Regulacionog plana «Centar» MZ Tinja. 

Uvidom u prikupljenu dokumentaciju te izvadke iz zemljišne knjige utvrđeno je da se parcela 
k.č. br. 540/15 k.o. Tinja vodi na Cvijanović Dragomiru, a parcela k.č. br. 540/33 k.o. Tinja 
vodi kao dr sv. Mjesna zajednica Tinja. 
U konkretnom slučaju radi se o ostalom građevinskom zemljištu koje se nalazi u prvoj 
građevinskoj zoni. 
 
Naknada za zemljište određena je u skladu sa procjenom komisije za procjenu nepokretnosti 
koja je dostavljena dopisom broj: 01-542/14 od 01.10.2014. godine. 
Članom 61. Zakona o građevinskom zemljištu reguisano je sljedeće:“Na građevinskom 
zemljištu u državnoj svojini na kojem je izgrađena zgrada bez prava korištenja zemljišta radi 
građenja za koju se može naknadno izdati odobrenje za građenje po odredbama Zakona o 
prostornom uređenju Općinsko vijeće će utvrditi pravo vlasništva u korist graditelja, odnosno 
njegovog pravnog sljednia, uz obavezu plaćanja naknade za dodijeljeno građevinsko zemljište 
na korištenje i za uređenje građevinskog zemljišta“. 
 
Imajući u vidu navedeno odlučeno je kao u dispozitivu rješenja. 
Protiv ovog rješenja ne može se izjaviti žalba ali se može pokrenuti i voditi upravni spor 
tužbom kod Kantonalnog suda Tuzla u roku od 30 dana od dana prijema ovog rješenja. 
Tužba se podnosi neposredno u dva istovjetna primjerka. 
 
 
BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 
Broj: 01-756/14 
Srebrenik, 16.12.2014. godine  

Na osnovu člana 24. i 117. Statuta Općine Srebrenik (''Službeni glasnik Općine 
Srebrenik'', broj: 1/08), razmatrajući Konačni Izvještaj procijenjene štete nastale prirodnom 
nepogodom od poplave i klizanja i slijeganja zemljišta u periodu od 14.05. do 10.12.2014. 
godine, Općinsko vijeće Općine Srebrenik na sjednici održanoj dana 16.12.2014. godine, 
donijelo je: 
 
 
 
 

Z A K L J U Č A K 
                 
 
 

I 
 

 
           Usvaja se Konačni Izvještaj procijenjene štete nastale prirodnom nepogodom od 
poplave i klizanja i slijeganja zemljišta u periodu od 14.05. do 10.12.2014. godine.  
  
                                                                      

II 
 
 
 
           Zaključak stupa na snagu danom donošenja, a objavit će se u ''Službenom glasniku 
Općine Srebrenik''. 
 
   
 
 
 
 
 
 
 
BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 
Broj: 01-762/14 
Datum, 16.12.2014.godine   

Na osnovu člana 24  i 117. Statuta Općine Srebrenik (''Službeni glasnik Općine 
Srebrenik'', broj: 1/08), razmatrajući Nacrt Odluke o prenosu na upravljanje parking automata 
na području grada Srebrenika, Općinsko vijeće općine Srebrenik na sjednici održanoj 
16.12.2014. godine donijelo je: 
 
 

Z A K LJ U Č A K  
 

 
I 
 
 

 
Usvaja se Nacrt Odluke o prenosu na upravljanje parking automata na području grada 

Srebrenika, uz prijedloge i sugestije koje su iznesene na sjednici Općinskog vijeća općine 
Srebrenik. 

 
Zadužuje se Služba za prostorno uređenje i zaštitu okolice da Prijedlog navedene 

Odluke dostavi do slijedeće sjednice Općinskom vijeću Srebrenik. 
 

 
                                                                II 

 
 

              Zaključak stupa na snagu danom donošenja, a objavit će u ''Službenom glasniku 
Općine Srebrenik''. 
 
 
 
 
 
 
 
 
BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 
Broj : 01-761/14 
Datum, 16.12.2014. godine   

Na osnovu člana 24. člana 117. Statuta Općine Srebrenik (''Službeni glasnik Općine 
Srebrenik'', broj: 1/08), i člana 81. Poslovnika o radu Općinskog Vijeća općine Srebrenik 
(''Službeni glasnik općine Srebrenik“ broj 10/06, Prečišćen tekst 2/10 i 8/11 ), razmatrajući 
Prijedlog Odluke o izmjenama i dopunama Odluke o građevinskom zemljištu, Općinsko 
vijeće općine Srebrenik na sjednici održanoj dana 16.12.2014. godine, donijelo je: 

 
 

 
Z A K L J U Č A K 

 
    
  I 
 
 

Zadužuje se Služba za geodetske i imovinsko-pravne poslove da do 30.04.2015. 
godine pripremi novu Odluku o građevinskom zemljištu. 
 
 Općinska služba iz prethodnog stava je obavezna da pri izradi gore navedene Odluke  
uključi Udruženje privrednika „Srebrenik“ Srebrenik, kao i druge subjekte na koje se odnose 
odredbe Odluke o građevinskom zemljištu. 

 
II 

 
                           
 

Zaključak stupa na snagu danom donošenja, a objavit će se u ''Službenom glasniku 
Općine Srebrenik''. 
 
  
 
 
 
 
 
 
BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 
Broj: 01-764/14 
Datum, 16.12.2014.godine 

Na osnovu člana 24. i 117. Statuta Općine Srebrenik (''Službeni glasnik Općine 
Srebrenik'', broj: 1/08), razmatrajući Informaciju o  postupku prijema radnika-medicinskog 
osoblja u JZU „Dom zdravlja“ Srebrenik, Općinsko vijeće Općine Srebrenik na sjednici 
održanoj dana 16.12.2014. godine, donijelo je: 
  
 
 
                                                        Z A K L J U Č A K 
                 
 
 

I 
 

 
               Prihvata se Informacija o postupku prijema radnika-medicinskog osoblja u JZU 
„Dom zdravlja“ Srebrenik, uz preporuku da se u zadanom roku objavi konkurs/oglas sa 
kriterijima koje će obraditi  Menadžment  i Upravni odbor JZU „Dom zdravlja“ Srebrenik, 
poštujući zakonske, podzakonske odredbe i preporuke Općinskog vijeća. 
                                                                      
 II  
 
 
 
                    Zaključak stupa na snagu danom donošenja, a objavit će se u ''Službenom 
glasniku Općine Srebrenik''. 
 
  
 
 
 
 
 
 
BOSNA I HERCEGOVINA                                                         PREDSJEDAVAJUĆI                                                        
FEDERACIJA BOSNE I HERCEGOVINE                              OPĆINSKOG  VIJEĆA 
TUZLANSKI KANTON                                                                 
OPĆINA SREBRENIK                                                                    Bono Nišandžić, s.r. 
Općinsko vijeće 
 
Broj: 01-763/14 
Datum, 16.12.2014.godine 

Na osnovu člana 29. tačka 7. Zakona o zaštiti i spašavanju ljudi i materijalnih dobara od 
prirodnih i drugih nesreća („Službene novine Federacije Bosne i Hercegovine“ broj: 39/03; 
22/06 i 43/10), člana 32. Pravilnika o načinu rada i funkcioniranja štabova i povjerenika 
civilne zaštite („Službene novine Federacije BiH“ broj: 77/06 i 5/07) i člana 38. tačka 6. 
Statuta općine Srebrenik („Službeni glasnik općine Srebrenik“ broj: 01/08), člana 9. stav 1. 
tačka ( f ) Odluke o organizovanju i funkcionisanju zaštite i spašavanja („Službeni glasnik 
općine Srebrenik“ broj: 06/05; 9/09 i 02/11 ) na prijedlog Općinskog štaba civilne zaštite broj: 
10-44-63-2891/14 od 10.12.2014. godine, Općinski načelnik d o n o s i,- 

 
O D L U K U 

o proglašenju prestanka stanja prirodne nepogode od poplave i klizišta  
na području općine Srebrenik 

 
 
I 
 

Ovom Odlukom proglašava se prestanak stanja prirodne nepogode od poplave i klizišta na 
području općine Srebrenik sa danom 10.12.2014. godine u 18,00 sati i stavlja van snage 
Odluku o proglašenju stanja prirodne nepogode od poplave i klizišta na području općine 
Srebrenik broj: 07-781/14 od 14.05.2014. godine. 
 

II 
 

Općinski štab civilne zaštite će nastaviti pratiti, procjenjivati i analizirati stanje na terenu i po 
potrebi neposredno se uključivati u aktivnosti oko saniranja nastalih posljedica u skladu sa 
ranije izdatim naredbama koje nisu u potpunosti provedene. 
 

III 
 

Služba civilne zaštite će objediniti i pripremit sve potrebne izvještaje za Općinskog načelnika 
i Općinsko vijeće. 

 
IV 

 
Odluka stupa na snagu danom donošenja a objavit će se u „Službenom glasniku općine 
Srebrenik“. 

 
 
 

BOSNA I HERCEGOVINA                                             OPĆINSKI NAČELNIK: 
FEDERACIJA BOSNE I HERCEGOVINE 
TUZLANSKI KANTON                                                Dr. sci. Omerović Nihad, s.r. 
OPĆINA SREBRENIK 
Općinski načelnik  

 
Broj:07-1619/14 
Datum: 10.12.2014 godine     

IV 

 
Isplatu odobrenih novčanih sredstava vršit će Služba za finansije i inspekcijski nadzor na 
osnovu Ugovora iz prethodnog člana. 
 
 

IV 
 

Odluka stupa na snagu danom donošenja i objavit će se u „Službenom glasniku općine 
Srebrenik“. 

 
 
 

BOSNA I HERCEGOVINA                                             OPĆINSKI NAČELNIK: 
FEDERACIJA BOSNE I HERCEGOVINE 
TUZLANSKI KANTON                                                Dr. sci. Omerović Nihad, s.r. 
OPĆINA SREBRENIK 
Općinski načelnik  

 
Broj:07-1667/14 
Datum: 15.12.2014 godine     

Na osnovu člana 15. Zakona o principima lokalne samouprave ( „Službene novine FBiH“, broj: 
49/06), člana 38. Statuta Općine Srebrenik („Sl. glasnik Općine Srebrenik“  broj 1/08) i člana 13. 
Pravilnika o bližim kriterijima, postupku i dokumentaciji neophodnoj za ostvarivanje prava za dodjelu 
novčanih sredstava i građevinskog materijala na ime pomoći vlasnicima uništenih stambenih zgrada na 
području općine Srebrenik („Sl. glasnik Općine Srebrenik“, broj 9/14), Općinski načelnik donosi: 
 

      O D L U K U 
      o dodjeli pomoći u plaćanju troškova stanovanja licima, koja su izmještena usljed prirodne 

nesreće na području općine Srebrenik 
 
I 

Ovom Odlukom dodjeljuje se finansijska pomoć za plaćanje troškova stanovanja licima koja su 
izmještena usljed prirodne nesreće na području općine Srebrenik, a koja su se prijavila na Javni 
konkurs za dodjelu novčane pomoći i utvrđene Rang liste Komisije za provođenje javnog konkursa za 
postupak prava prenosa prava vlasništva na nekretninama u vlasništvu općine Srebrenik i plaćanje 
naknade za stanovanje za osobe čije su kuće uništene usljed prirodne nesreće kako slijedi: 
 

1. Avdić (Muradif) Bešlaga iz Crvenog Brda, 
2. Bajrić ( Azem) Hamdija iz Tinje, 
3. Bajrić (Safer) Edin iz Tinje, 
4. Bajrić (Delije) Mulaga iz Tinje, 
5. Dedić (Muje) Sakib iz Podpeća, 
6. Halilović (Mehdin) Velid iz Podpeća, 
7. Islamović ( Pašan) Fehzad iz Tinje, 
8. Kraljević ( Mehmed) Hatidža iz Behrama, 
9. Osmanović ( Abdurahman) Sedin iz Podpeća 
10. Poljaković ( Jusuf) Safer iz Tinje, 
11. Poljaković (Osmo) Nadil iz Tinje, 
12. Poljaković ( Osmo) Sadil iz Tinje, 
13. Poljaković (Osmo) Sadik iz Tinje, 
14. Zukanović ( Alosman) Almir iz Tinje, 
15. Zukanović ( Alosman) Jasmin iz Tinje i 
16. Zahirović (Kasim) Fahrudin iz G.Moranjaka   

  
 II 

Sredstva za pomoć u plaćanju stanarine za lica iz člana I ove Odluke isplatit će se za vremenski period 
od pet mjeseci u visini od 150,00 KM (slovima: stotinupedeset konvertibilnih maraka) za jedan 
mjesec.  

III 
Sredstva iz predhodnog člana će se isplatiti na osnovu zaključenih Ugovora o zakupu između 
zakupodavca i zakupca (lica iz člana I Odluke) uredno ovjerenih kod nadležnog općinskog organa i 
ispostave Porezne uprave Srebrenik na tekući račun zakupca. 

 
IV 

Ova Odluka će se primjenjivati od dana donošenja i objavit će se u „Službenom glasniku općine 
Srebrenik“. 

                                                                     
BOSNA I HERCEGOVINA 
FEDERACIJA BOSNE I HERCEGOVINE                           OPĆINSKI  NAČELNIK  
TUZLANSKI KANTON 
OPĆINA SREBRENIK                                                             Dr.sci. Omerović Nihad s.r   
Općinski načelnik 
 
Broj: 07-1651 / 14. 
Datum, 15.12.2014 . godine 

Na osnovu člana 15. Zakona o principima lokalne samouprave ( „Službene novine FBiH“, broj: 
49/06), člana 38. Statuta Općine Srebrenik („Sl. glasnik Općine Srebrenik“  broj 1/08); Odluke o 
raspisivanju javnog konkursa i kriterijima za raspodjelu sredstava Federalnog fonda za pomoć 
nastradalim područjima, dvojici vlasnika uništene stambene zgrade prirodnom nesrećom koji 
posjeduju odobrenje za građenje („Sl. glasnik Općine Srebrenik“  broj 09/14); Odluke o konačnoj rang 
listi Drugostepene komisije broj: 01-718/14 od 05.12.2014. godine, Općinski načelnik donosi: 
 
 

      O D L U K U 
      o odabiru korisnika sa visinom dodijeljenih sredstava 

 
 
I 
 

Sredstva Federalnog fonda za pomoć nastradalim područjima u visini od 35.700,00 KM (trideset pet 
hiljada sedam stotina konvertibilnih maraka) dodjeljuju se Bajrić (Osmana) Mirsadu, JMBG: 
2308980183302 iz Tinje Donje, općina Srebrenik.  
 
 

 II 
 
Dodijeljena sredstva korisnik je dužan iskoristiti za namjenu plaćanja nabavke građevinskog materijala 
i troškove izgradnje novog stambenog objekta, što će se precizirati odredbama tripartitnog Ugovora 
koji će se sklopiti između direktora Federalnog fonda za pomoć nastradalim područjima, općinskog 
načelnika i korisnika ovih sredstava.  
 
 

III 
 
Isplata odobrenih novčanih sredstava vršit će Služba za finansije i inspekcijski nadzor, na osnovu 
Ugovora iz prethodnog člana. 

 
 

IV 
 

Odluka stupa na snagu danom donošenja i objavit će se u „Službenom glasniku općine Srebrenik“. 
                                                                     

 
 
 
 
BOSNA I HERCEGOVINA 
FEDERACIJA BOSNE I HERCEGOVINE                           OPĆINSKI  NAČELNIK  
TUZLANSKI KANTON 
OPĆINA SREBRENIK                                                             Dr.sci. Omerović Nihad, s.r   
Općinski načelnik 
 
Broj: 07-1666 /14. 
Datum, 17.12.2014 . godine 

Na osnovu člana 38. Statuta općine Srebrenik (“Službeni glasnik općine Srebrenik” 
broj: 1/08) i člana 16. Odluke o izvršavanju budžeta općine Srebrenik za 2014. godinu  (“Sl. 
glasnik općine Srebrenik”, broj: 12/13), a na prijedlog Službe za finansije i inspekcijski 
nadzor općine Srebrenik broj: 02-4516/14 od 05.12.2014. godine, Općinski načelnik donosi:  

 
 

Z A K LJ U Č A K 
 

I 
 

Odobrava se Smajlović Nadi iz Lika,  novčani iznos od 200,00 KM sa budžetske 
pozicije “tekuća rezerva” na ime pomoći za kupovinu ogrjeva za zimski period koji sama, 
zbog teškog materijalnog stanja u kome se nalazi, nije u mogućnosti obezbijediti. 

 
II 

 

Sredstva iz tačke I ovog Zaključka izdvajaju se sa pozicije ekonomskog koda 614000- 
tekuća rezerva, u okviru organizacione klasifikacije 07 i funkcionalne klasifikacije 1490, 
Odluke o budžetu općine Srebrenik za 2014. godinu. 

 
III 

 

Za realizaciju ovog Zaključka zadužuje se Služba za finansije i inspekcijski nadzor i 
Služba za boračko-invalidsku zaštitu i društvene djelatnosti. 

 
 IV 

 

Zaključak stupa na snagu danom donošenja a objavit će se u “Službenom glasniku 
općine Srebrenik”.   
    
                     
     
 
 
BOSNA I HERCEGOVINA 
FEDERACIJA BOSNE I HERCEGOVINE                           OPĆINSKI  NAČELNIK  
TUZLANSKI KANTON 
OPĆINA SREBRENIK                                                             Dr.sci. Omerović Nihad, s.r   
Općinski načelnik 
 
Broj: 07-49-4516/14                                                          
Srebrenik, 10.12.2014. godine 

Na osnovu člana 38. Statuta općine Srebrenik (“Službeni glasnik općine Srebrenik” 
broj: 1/08) i člana 16. Odluke o izvršavanju budžeta općine Srebrenik za 2014. godinu  (“Sl. 
glasnik općine Srebrenik”, broj: 12/13), a na prijedlog Službe za finansije i inspekcijski 
nadzor općine Srebrenik broj: 02-4592/14 od 09.12.2014. godine, Općinski načelnik donosi:  

 
 

Z A K LJ U Č A K 
 

I 
 

Odobrava se Bajraktarević Esmi iz Špionice,  novčani iznos od 1.160,00 KM sa 
budžetske pozicije “tekuća rezerva” na ime pomoći za plaćanje troškova dženaze za supruga 
Bajraktarević Miralema, koji je bio dugogodišnji radnik organa uprave Općine Srebrenik. 

 
II 

 

Sredstva iz tačke I ovog Zaključka izdvajaju se sa pozicije ekonomskog koda 614000- 
tekuća rezerva, u okviru organizacione klasifikacije 07 i funkcionalne klasifikacije 1490, 
Odluke o budžetu općine Srebrenik za 2014. godinu. 

 
III 

 

Za realizaciju ovog Zaključka zadužuje se Služba za finansije i inspekcijski nadzor i 
Služba za boračko-invalidsku zaštitu i društvene djelatnosti. 

 
 IV 

 

Zaključak stupa na snagu danom donošenja a objavit će se u “Službenom glasniku 
općine Srebrenik”.   
    
                     
     
 
 
BOSNA I HERCEGOVINA 
FEDERACIJA BOSNE I HERCEGOVINE                           OPĆINSKI  NAČELNIK  
TUZLANSKI KANTON 
OPĆINA SREBRENIK                                                             Dr.sci. Omerović Nihad, s.r   
Općinski načelnik 
 
Broj: 07-1635/14                                                          
Srebrenik, 12.12.2014. godine  

 



 
 

 
 
 
 

SLUŽBENI  GLASNIK 
OPĆINE  SREBRENIK 

 

 

 

BROJ:  11 

 
 
IZDAJE: Općinsko vijeće općine Srebrenik 
                          Izlazi po potrebi 
 
 
UREĐUJE: Stručna služba Općinskog vijeća općine Srebrenik 
 
 
 
ODGOVORNI UREDNIK:  mr. sc. Sakib Ibračević 
 
 
 
TIRAŽ:  30 primjeraka 
 
 
 
ADRESA:  Općinsko vijeće općine Srebrenik 
                                Stručna služba 
 
 
 
WEB:   www.srebrenik.ba 
 
 
 
E-MAIL:  opc.sreb@bih.net.ba 
 
 
 
TEL/FAX:  035/369-162 


